
E eke tāheke 
ana TE WHIO

Nō Aotearoa taketake  
tēnei kātū manu, ā kua tāngia 

tana āhua ki te pūtea $10.  

Tirohia te whārangi ipurangi: 
whioforever.co.nz   

Ko te mea nui ki te whio nei mō tana 
hauora, ko te wai mā. Nā konā, ki te 

kitea te whio, e mōhio pū nei koe, he 
wai mā, ā he wai ora. 

He mātanga te whio nei ki te eke 
tāheke. He waewae huirapa ō te whio e 
kau tāheke ai. Nō te whānautanga mai 

ka eke tāheke.

Kei tētehi o ngā wāhi mōrearea 
i te ao te whio e noho ana –  

ko ngā awa teretere.

E pai ana tana tae huna.  
He kahurangi, he kiwikiwi tōna  

āhua, he toka tōna rite.

He ngutu ngāwari tō te whio hei 
whakahaumaru i a ia e rapu torongū 

ana i waenganui i ngā toka.  

Kāore te whio i te noho ki 
ngā wai katoa o te ao - kia 
ora ai te whio, me tere te 
rere o te wai, me te mā 
hoki. Kia matomato te 
tupu i ngā tahataha me te 
huhua o te torongū wai. 


